
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 5/2009 – Woensdag 11 Februarie 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Sondag Onder die Kameelboom 

1NG Kerk kry sentrale, elektroniese lidmaatregister 

2Plaas ’n wag voor jou mond! 

2Tibetaans Boedisme – ’n unieke uitdaging 

3Kansloos als de piraten gaan schieten 

3Transformation Namibia wil Namibië deurdrenk met gebed 

3Wêreldbiddag vir vroue 

3Wêreldbiddag vir manne 

3Ons bid vir die wêreld 

4Giggel 




	
	Feldmuis-interaktief

Iemand sê: 
“’n Christen moet hom nie ophou met dinge soos Valentyndag nie! Dit pas nie!” 
Stem jy saam? Epos na Feldmuis-interaktief of sms na 081 127 1608. 


	Hulle verjaar...
· Grietjie Combrinck (Ariamsvlei): Vrydag 13 Februarie; 063-280096 ; ngariams@mweb.com.na 
· Betsie Serfontein (Eros): Vrydag 13 Februarie; 081-129-0123; jfserf@mweb.com.na 

· Peet Poggenpoel (Otjiwarongo): Sondag 15 Februarie; 081-128-5902; pgpogg@gmail.com 

· Sandra Jacobs (KMR-Walvisbaai): Woensdag 18 Februarie; 064-205857; kmrwvb@mweb.com.na 

· Amanda Engelbrecht (DEGNOS): Woensdag 18 Februarie; 067-240187; kooskoes@iway.na  

	Hy is beroep...

Johan Combrinck (tentmaker-dominee van Ariamsvlei) het ’n beroep ontvang na Warmbad (Namibië).

	Bybelgenootskap Namibië soek...

	· “Communications and Events manager”
Minstens Graad 12 met 3 jaar joernalistieke ervaring, rekenaar-vaardig, Afrikaans en Engels
	· Deeltydse eksegeet
Vir die Khoekhoegowab-vertaling. Minstens ‘n M-graad (of ekwivalent) met Hebreeus 3. ’n Deel-ooreenkoms met ’n gemeente is moontlik.

	Aansoeke sluit Maandag 23 Februarie 2009. Navrae by bsn@nambible.org.na 


Sondag Onder die Kameelboom
  TC "Sondag Onder die Kameelboom" \f C \l "1" 
Hoeveel positiewe gesprekke hoor jy in die sosiale kring waar jy beweeg? Is dit nie eerder die negatiewe goed (waarvan Carte Blanche die nasie weekliks vertel) wat die gespreksonderwerp is nie? Het ons, Christene, dan nie rede om positief te wees nie? Luister Sondag saam wanneer hierdie saak Onder die Kameelboom bepraat word. Onder die Kameelboom is ‘n inisiatief van die NG Kerk Namibië en saai Sondae om 12:00 op Kanaal 7 uit. (Luister ook op die WWW na Kanaal 7 by www.k7.com.na.)
Na inhoud 
NG Kerk kry sentrale, elektroniese lidmaatregister TC "NG Kerk kry sentrale, elektroniese lidmaatregister" \f C \l "1" 
Teen die einde van 2009 sal die totale NG Kerk hopenlik oor een, sentrale, elektroniese lidmaatregister beskik. Gemeentes het die afgelope week omskrywes in die verband ontvang.

Die proses het al in 2002 begin toe die Algemene Sinode be​sluit het dat ’n ondersoek ten opsigte van die sen​tralisering van kerklike registers gedoen moet word. Teen Oktober 2008 het die proses soda​nig sy loop geneem dat al 10 die streeksinodes hulle goedkeuring aan die projek verleen het.

Daar sal ’n sentrale “plat​form” geskep word waarin al die lidmate van die NG Kerk opgeneem word. Wanneer die stelsel in plek is, sal die aanvra en oorpla​sing van lidmate van een gemeente na die an​der elektronies gedoen word. Gemeentes wat nie oor internet-toegang beskik nie, sal dit per faks kan doen.

Elke gemeente betaal vir die aanvanklike opneem/invoer van data na gelang van die huidige status van hul register-data. Die bekende administrasie-programme (soos Winkerk en Skribaplus) sal versoenbaar wees met die sentrale platform. Daardie data sal bloot elektronies oorgedra kan word. Maande​likse koste nadat data in die sentrale stelsel opgeneem is, word na gelang van grootte van die gemeente bepaal. Huidige aanduidings is dat die be​drag kan wissel van N$20 tot N$167 per maand. Waarskynlik sal hierdie geld as ‘n ge​deelte van ‘n sinodale aanslag deur die streek​sinodes gevorder en aan die Algemene Sinode oorbetaal word.

Die voordele van ‘n gesentraliseerde stelsel vir gemeentelike registers is verlerlei. Alle soektogte sal net op een punt plaasvind wat tyd, koste en frustrasie beperk. Boonop word verhoogde effek​tiwiteit en produktiwiteit van kerkkantoor​personeel bewerkstellig – hulle hoef nie meer tyd te verspeel met week-/maandelange soektogte na lidmaatbesonderhede nie. Daar sal ook toegang wees tot statistiek wat vroeër nie beskikbaar was nie. 
Dink net - géén jaarlikse regis​terafskrifte word meer ingedien nie en duisen​de “lidmate-sonder-adresse” word gevind en verwyder van gemeentes se bedryf​stelsels. 
Daar is ook voordele vir die NG Kerk in die breë. Die stelsel werk met ‘n dag-tot-dag opge​dateerde kontakadres vir elke gemeente wat deur die Jaarboek gebruik kan word. Sinodes kan binne minute ‘n groot gedeelte van die NG Kerk met inligting te bereik. Data-analise moontlikhede van dag-tot-dag opgedateerde besonderhede oor getalle / ouderdomme / groepe gaan ook oop.
Gemeentes sal voortdurend deur middel van skrywes op die hoogte gehou word van verwikkelinge.

Na inhoud
Plaas ’n wag voor jou mond! TC "Plaas ’n wag voor jou mond!" \f C \l "1" 
· Ontleen uit ‘n artikel deur Virginia Brandt Berg, ingestuur deur Johannes Maritz - jhg@iway.na
Wat is die grootste swak punt van meeste families? Volgens Dr. James H. Bossard, ‘n voormalige professor in sosiologie aan die Universiteit vanPennsylvania wat 40 jaar navorsing gedoen het oor wat hy noem “verwaarloosde areas van familie lewe,” is dit die manier hoe ouers voor hulle kinders praat. 

Na bestudering van omvattende tafel gesprekke, het hy ‘n definitiewe tendens van [etenstyd] gesprekke by families waargeneem. Tot sy verbasing het hy bevind dat families definitiewe, konstante gespreksgewoontes het, waarvan die kritieke patroon die mees algemeenste is. 

“Hierdie families het bykans nooit iets goeds van enigiemand te sê nie. Hulle het gedurig fout te vind met vriende, familie, bure—bykans ten opsigte van elke aspek van hulle lewens, van die toue mense in die supermark tot die eenvoudigheid van hulle base. Hierdie konstante negatiewe atmosfeer het ‘n nadelige uitwerking op die kinders, want ‘n groot persentasie van [hierdie families se] kinders is antisosiaal en onpopulêr.Hierdie patroon van vyandigheid gee dikwels aanleiding tot onderlinge struweling in die familie. Sonder uitsondering, was hulle maaltye rondtes van beledigings en stryery. Die kinders vereenselwig hulle met hierdie patroon, en dit veroorsaak kinderprobleme.”

“Lank gelede,”  vervolg Dr. Bossard , “het ‘n groot Leermeester gesê dat dit wat uit die mond kom belangriker is as dit wat by die mond ingaan.”  

Daardie Leermeester was Jesus, en die wyse woorde kry ons in Matteus 15:11: “Dit is nie wat by die mond ingaan wat die mens onrein maak nie.  Maar wat by die mond uitkom, dit maak ‘n mens onrein.”

Jesus het ook gesê, “waar die hart van vol is, loop die mond van oor” (Matteus 12:34). As jou siel oppervlakkig, selfsugtig en gemeen is, sal die woorde wat oor jou lippe kom daarvan getuig. Maar as die Heilige Gees in beheer is, sal jou woorde gevul wees met die Geestelike Lig, net soos Christus Lig is (Johannes 1:4; 8:12).
Na inhoud
Tibetaans Boedisme – ’n unieke uitdaging TC "Tibetaans Boedisme – ’n unieke uitdaging" \f C \l "1" 
· Martin de Man – mediese sendeling in China - tmensenuus@gmail.com
Gereeld word daar gepraat van die unieke geestelike situasie in die Tibetaans Boedistiese wêreld.  Maar wat is dit en wat is so anders daaraan?

 
Tibetaanse Boedisme is 'n vorm van Boedisme wat oor honderde jare in die geïsoleerde bergkoningkryk van Tibet ontwikkel het – ‘n godsdiens wat vir eeue reeds onuitgedaag die Tibetane in sy greep het.  Mahayana Boedisme het vermeng met die animistiese godsdiens wat oorspronklik daar beoefen is, sodat vandag se godsdiensbeoefening 'n sterk tantriese en okkultiese aard het.  So het elke dorpie daar in ons omgewing hul eie berggod vir wie elke gesin soggens offers bring en die dorp jaarliks 'n groot fees hou met iemand uit die dorp wat besete word deur die god en so met die dorp kommunikeer.  Vir meeste Tibetaanse Boediste is die lewe 'n lang gesukkel om die gode tevrede te stel, of dan om hulle so te manupileer sodat daar persoonlike voordeel uit getrek kan word.

 
Die unieke geestelike klimaat bring ook 'n unieke geestelike stryd vir elke Christenwerker onder hierdie mensegroep mee.  Tog is dit noodsaaklik om te besef dat die stryd nie teen die mense self is nie, maar teen die bose magte in die lug.  Dit is ook belangrik om nie alles wat Tibetaanse kultuur is as demonies of boos te veroordeel nie, aangesien daar baie goeie goed is om uit die kultuur te leer en ook te beskerm.  Voorbeelde is respek vir ouer mense en hul pragtige danse.


GEBED IS SO BELANGRIK HIER.  Dit kan nie net gesien word as een van baie strategië nie, of iets wat aan die begin van 'n vergadering gedoen word nie, maar as 'n integrale deel van die bediening onder die Tibetane.  Die werkers onder die Tibetane, die plaaslike gelowiges, stuurgemeentes en die wêreldwye kerk moet BID.   Persoonlike gebede, gebedsreise en internationale gebedsgeleenthede het 'n direkte impak op die pogings van werkers op die veld.  Daar is 'n dringende behoefte aan meer toegewyde langtermyn voorbidders vir die Tibetaans Boedistiese wêreld in die algemeen en spesifiek vir individuele werkers onder die Tibetane.

Na inhoud
Kansloos als de piraten gaan schieten TC "Kansloos als de piraten gaan schieten" \f C \l "1" 
· Willem van Dijk: Hawewerker, Terneuzen, Nederland – lumen.maris@zeelandnet.nl 

Só lui ’n koetantopskrif teen einde 2008 in ’n Nederlandse koerant.


Ons ontmoet ’n groepie Fillipyne wat vertel hoe hulle dit beleef het om langs die Somaliese kus te vaar. Spanning, angs, maar veral gebed speel dan ’n vername rol! Hulle het die seerowers met hul eie oë gesien – hulle (piraten) het met ’n klein bootjie reg op hulle (matrose) afgepeil. Op die dek was egter drade gespan met ’n schrikdraadsysteem met een hoog voltage. Toe die seerowers dit gewaar, het hulle teen groot snelheid verdwyn om ’n makliker prooi te gaan soek.


Die manne vertel dat hulle daarna ’n gebedgeleentheid gehad het uit dankbaarheid dat hulle nie gevange geneem is nie. (-Hierdie is ’n vertaalde bydrae uit die Februarie 2009-nuusbrief van Lumen Maris, Apostolaat Onder Zeevaarenden. Geen loer gerus in op hulle webwerf by www.lumenmaris.org.) 
Na inhoud
Transformation Namibia wil Namibië deurdrenk met gebed TC "Transformation Namibia wil Namibië deurdrenk met gebed" \f C \l "1" 
Identifiseer 13 streeksgebedskoördineerders, identifiseer 13 streeksgebedspanne en wys ‘n maand-van-gebed aan elke streek toe vir die volgende drie jaar. Dít hoop Transformation Namibia om te bereik tydens ’n beplanningswerkwinkel wat op 21 Februarie in Windhoek gehou sal word.


Volgens reklame materiaal is hulle missie to saturate Namibia with prayer, by mobilizing the whole church (including Christians in the government and business sector) involving all the regions into a national prayer strategy.

Voel dit vir jou of die Here met jou praat hieroor? Kontak dan vir ds Stephan Nell van die Khomas Community Church (kccoffice@iway.na) om meer besonderhede te kry oor die werkwinkel later vandeesmaand. Dit word van 09:00 tot 13:00 by die Khomas Community Church in Khomasdal, Windhoek, gehou.
Na inhoud
Wêreldbiddag vir vroue TC "Wêreldbiddag vir vroue" \f C \l "1" 
Op 6 Maart 2009 is dit Wêreldbiddag vir Vroue, die 79ste herdenking van die Biddag in Suider-Afrika. Die fokus van hierdie Wêreldbiddag is op die vroue van Papua New Guinea. Die tema is: In Christus is daar baie lede met slegs een liggaam.

Soos verlede jaar sal die Bybelgenootskap van Namibië die geleentheid fasiliteer. Die program vir vanjaar se Vrouebiddag kan by die Bybelgenootskap bestel word. Die kontak persoon is Emsie by funds@nambible.org.na of by telefoon 061 235090.


Dit het al tradisie geword dat die kollektes wat tydens die Biddag-geleenthede opgeneem word, ten bate van die Bybelgenootskap is. Elke N$60 wat hulle ontvang, help hulle om ’n Bybel bekostigbaar in die hande van ’n Namibiër te plaas.

Na inhoud
Wêreldbiddag vir manne TC "Wêreldbiddag vir manne" \f C \l "1" 
“Breek die sirkel.” Dít is die tema van 2009 se wêreldbiddag vir manne, en dit handel oor die rol van ‘n pa in die lewe van sy kinders.

Met verwysing na karakters uit die Bybel word aangetoonwat die gevolge is as ‘n pa nie sy verantwoordelikheid nakom nie. Die manne word aangespoor om die sirkel te breek en ‘n verskil te maak in die lewens van hul kinders.


Vir Windhoek het die Bybelgenootskap ‘n gesamentlike geleentheid gereël waar Fergus Buchan (Angus se broer) saam met die manne sal bid. Dit word op 7 Maart om 07:30 in die skoolsaal van Windhoek Hoërskool gehou.

Nadere besonderhede is te kry by Emsie by funds@nambible.org.na of telefoon 061 235090.

Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
Argentinië 2 777 000 vk km op die suidoostelike kus van Suid Amerika. Onafhanklik van Spanje sedert 1816. Peron se wanbestuur en gevolglike swak ontwikkelde ekonomie het die 1976 militêre bewindsoormname in die hand gewerk. ‘n Tyd van menseregteskendings volg waarin duisende spoorloos verdwyn, mense gemartel is en summier tereggestel geraak het. Demokrasie is in 1983 herstel. Bevolking: 37 miljoen, oorwegend mense van eurpese afkoms - 84,5%. ‘n Fusie van verskeie nasionaliteite Mestizo; Ameridians; Middle Oosterse mense dra tot ryke verskeidenheid by. Daar is 23 tale, met Spaans as ampstaal en 95% geletterdheid. Die Bybel is in 3 tale beskikbaar; die NT in 7 en daar is Skrifgedeeltes in nog 4. Hoofstad: Buenos Aires 11,6 milj. inwoners; ander stede: Cordoba 1,2 milj; Rosario 1,2 milj. Ekonomie: Ryk aan natuurlike hulpbronne - nogtans bring ‘n eeu van wanbestuur die land op die rand van ekonomiese ineenstorting. Weghol inflasie wat tot in die duisende persentasiepunte groei en verbreide armoede is die resultaat hiervan. In 1989 kom Menem aan bewind en bring ‘n dramatiese wending ten goede mee. Die land is nou besig om stelselmatig terug te keer na ekonomiese stabiliteit en groei. Godsdiens: Vryheid van godsdiens heers, maar met die Roomskatolieke kerk as Staatskerk. Nie-godsdienstig. 2%; Jode: 0,7%; Muslim: 1,5%; Animiste: 0,3%; Christene: 95,5%, met 1,6% groei pj.

Loof die Here vir: * dramatiese geestelike groei, herlewings wat standhoudend is en ‘n impak het op die gemeenskap - die Argentyne lewer van die grootste evangeliste op die afgelope paar dekades; dramatiese groei in evangeliese kerke

Tree in vir: * eenheid tussen gelowiges, en dat skadelike verdeeldheid opgelos sal word; 

* meer opgeleide leiers, die tekort aan dieslukes lê die verdere groei van die kerk in die wiele aan bande;

* immigrante minderheidskerke wat groot druk ervaar van ander denominasies;

* Laagland Ameridians wat tot geloof kom groei steeds, maar hulle is geneig om terug te val in animisme - veral as sake skeef loop in hulle lewens;

* sendelinge, veral mense met vertalingsvaardighede en opleidingsvaardighede; 

* uitreike na die stedelike armes - ‘n enorme uitdaging;

* voortgaande sendingvisie in die Argentynse kerk.
Na inhoud 

Giggel TC "Giggel" \f C \l "1" 
Die Spietkop stop langs ‘n blond en sien sy brei terwyl sy bestuur.  Hy skree: “PULL OVER!”  Sy skree terug: “NEE, DIS 'N SERP!”
Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? 
Praat met hom per epos by Feldmuis-interaktief of sms na 081 127 1608. 

Anonimiteit word gewaarborg vir wie dit verkies.

